
GOUVÈNÈ CUOMO ANONSE KE ETA APWOUVE PWOJÈ RXR REALTY AK 

YOUNG WOO & ASSOCIATES POU REDEVLOPE WAF ISTORIK 57 NAN HUDSON 
RIVER PARK 

 
Google te antisipe pou okipe 250,000 pye kare; estasyon prensipal mache a ke 

Bourdain ap dirije; Nouvo lokal anplennè pou festival fim Tribeca  
 

Pwojè a ap gen ladan yon twati park, esplanad anplennè epi bay yon nouvo sous 
finansman pou Hudson River Park Trust 

Gouvènè Andrew M. Cuomo jodia te anonse ke Eta te apwouve yon antant avèk yon 
konpayi konjwen RXR Realty ak Young Woo & Associates pou transfòme waf istorik 57 
nan Hudson River Park an yon etablisman dinamik, plizyè itilizasyon grasa yon pwojè 
redevlopman $350 milyon. Nouvo sit la ap gen ladan biwo, espas kiltirèl ak komès 
andetay avèk yon nouvo twati piblik ak esplanad– yo tout pandan lap restore estrikti 
orijinal waf la.  Lokatè prensipal pwojè a ap Google, ki prevwa pou l siyen yon kontra 
lwaye pou l okipe apeprè 250,000 pye kare, enkli sal dantre ansanm avèk lòt espas 
prensipalman anlètèt de etaj yo, ap plis simante New York kòm yon sant nan ekonomi 
21yèm syèk la.  
 
“Pier 57 se yon pati anblemantik nan istwa New York, e mwen fyè paske Eta ap jwe yon 
wòl santral nan pwojè enteresan sa pou anrichi zòn dlo New York.” te deklare 
Gouvènè Cuomo. “Aksyon sa ap pote travay ak nouvo envestisman nan rejyon an 
pandan egalman lap kreye yon lokal nivo mondyal pou komès ak kilti, e map rete tann 
pou m wè travay yo demare.” 
 
Lidè Majorite Sena John J. Flanagan te deklare: "Redevlopman istorik waf 57 ap 
transfòme zòn nan e pwojè sa ap kreye nouvo opòtinite enpòtan pou rezidan yo nan eta 
nou an. Lè nou mete, biwo, espas kiltirèl ak komès andetay nan yon lokal santral, 
ansanm avèk yon twati piblik ak paviyon restoran, etbablisman a plizyè itilizasyon sa ap 
jenere plizyè milyon dola epi pote chanjman pozitif dinamik.  Byenke rete anpil travay ki 
pou fèt, gen anpil bagay enteresan kap rive toupatou nan New York." 
 
Prezidan Asanble a Carl Heastie te deklare: "New York ap toujou akeyi biznis yo kap 
envesti nan ekonomi lokal la epi bay bon jan kalite travay pou Nouyòkè yo. Devlopman 
waf 57 se yon bèl egzanp sou benefis nou ka reyalize pou kominote nou yo grasa 

patenarya responsab ak enkliziv avèk biznis yo.  Ekspansyon katye jeneral Google ak 
adisyon atrakasyon kiltirèl ap pote plizyè santèn nouvo djòb pèmanan, opòtinite lwazi 
epi jenere plizyè milyon nan aktivite ekonomik pou eta ak ekonomi lokal la. Mwen ta 
renmen remèsye Manm Asanble Deborah Glick ak Richard Gottfried pou efò angaje yo 
pou asire ke yo tande bezwen rezidan, biznis lokal yo ansanm avèk  lòt moun ki gen 
enterè yo nan pwosesis sa." 
 
Manm Asanble Deborah Glick te deklare: "Mwen kontan dèske mwen rejwenn 
Gouvènè a ak Prezidan nan anons enpòtan sa ki pral ede Google kontinye grandi nan 
kominote nou an epi revitalize lokal istorik sa a. Mwen kontan osijè kreyayson twati 
piblik park la ke katye yo ap pwofite avèk ti espas ouvè sa." 
 
Anba yon kontra lwaye 97-ane avèk Hudson River Park Trust, RXR ak Young Woo ap 
envesti plis pase $350 milyon pou devlope yon biwo ki gen plis pase 480,000 pye kare, 
mache ak espas kiltirèl ak andetay sou waf la. Google, ki aktyèlman gen plis pase 5,000 
anplwaye nan Lwès Chelsea, prevwa pou l elaji enprent li nan Vil New York grasa a 
kontra lwaye l. Devlopè yo te siyen tou yon lèt entansyon avèk chèf ki gen renome 
mondyal, otè ak pèsonalite televizyon, Anthony Bourdain, pou konstwi yon gwo mache 
piblik sou antre prensipal waf la ak etaj anba, ki gen ladan yon melanj eksperyans 
restoran lokal ak entènasyonal.  
 
Byenke yo te afekte waf 57 pou itilizasyon komèsyal daprè Lwa sou Hudson River Park, 
an koneksyon avèk pwojè a, HRPT e devlopè yo te rive jwenn yon antant sou 
kreyasyon preske 80,000-pye-kare sou twati waf la avèk panorama san parèy anlè ak 
anba Hudson River, ansanm avèk yon nouvo twati lokal anplennè pou Festival Fim 
Tribeca ak yon nouvo twati paviyon restoran. Pwojè a ap gen ladan tou apeprè 34,000 
pye kare esplanad anplennè piblik sou waf la preske 900-estrikti long pye kare, ansanm 
avèk yon nouvo esplanad apati 14th Street jiska 17th Street, sa ki pral relye a yon 
esplanad elaji ke HRPT aktyèlman ap bati ant 14th ak Bloomfield Streets. Koneksyon 
amelyore a ant Chelsea ak Vilaj Greenwich ap amelyore nan fason enpòtan eksperyans 
pyeton ak siklis pou 17 milyon vizitè anyèl park la.   
 
Montre objektif tout pati yo ke redevlopman waf la ap sansib nan nati istorik strikti a, 
konsepsyon pou pwojè sa te deja resevwa sètifikasyon preliminè pou pwojè a nan Biwo 
prezèvasyon Istorik Eta New York ak Sèvis Nasyonal Park la.  Pwojè konstriksyon an 
prevwa pou l kòmanse nan prentan 2016. 
 
Premye pwojè devlopman konplè komèsyal a gran echèl  waf la te vini nan reyalite 
grasa HRPT, waf 57 ap jenere plizyè milyon dola nan nouvo revni pou park la e lap 
make yon gwo pwogrè pou HRPT, ki responsab pou konsepsyon, konstriksyon, ak 
operasyon kat kilomèt Hudson River Park. HRPT gouvènè pa Lwa sou Hudson River 
Park e li fonksyone sou yon sit finansye ak oto-sifizans, sa vle di ke li pa resevwa 
finansman piblik pou antretyen ak operasyon l.   Modèl oto-sifizans sa fòtman depandan 
sou kèk waf ki deziyen pou itilzasyon komèsyal limite ki itilize nan Lwa sou  Hudson 
River Park. 

HRPT kondisyonèlman te chwazi Young Woo & Associates pou redevlope waf 57 nan 
2008. Imedyatman, plan redevlopman gen ladan chanjman zòn ki te apwouve tout 
Konsèy Kominote 4, Prezidan Awondisman Manhattan, Komisyon Planifikasyon Vil la e, 
finalman Konsèy Vil New York grasa Pwosesis Revizyon Itilizasyon Tè Inifòm Vil New 
York (ULURP) ki te abouti nan avril 2013. Nan mwa novanm ane sa, Gouvènè a te 
siyen yon modifikasyon nan Lwa sou  Hudson River Park pou elaji itilizasyon ki pèmisib 
nan espas biwo waf la pou enkli espas biwo nan fason pou ede amelyore vyabilite 
anjeneral pwojè a e posibleman pou benefis piblik la.  
 
Pwojè a ap kenbe plan debaz ki te apwouve anvansa, enki konsèvasyon istorik strikti 
waf la, mache piblik la avèk plan enspirasyon apati pou anbake kontenè yo ak twati 
park piblik la.   Plan an ap gen ladan tou yon twazyèm ak katriyèm espas pou biwo ki 
oryante nan bi endistri kreyatif ak teknoloji, sa ki pral bati nan anvlòp strikti waf la ki 
egziste deja, anmnemtan ogmante vyabilite ekonomik pwojè a epi jenere nouvo aktivite 
ekonomik pou New York. 
 
Waf 57 liste sou Rejis Nasyonal Plas Istorik e li gen ladan yon espas sousòl inik ki 
konpoze de twa panèl an beton separe ki sibmèje  – sousòl waf inik nan Vil New York. 
Waf la te ouvè nan ane 1954 kòm tèminal pou Grace Line, e apresa nan 1969, li te vini 
depo waf Hudson pou Otorite Transpò Vil New York. Depo a te fèmen nan 2003 e waf 
la te fèmen depi lè sa.  
 
Byenke pwosesis aksyon ki egzije a enpòtan, sa kap kòmanse pwochènman,  HRPT ap 
jere yon pwosesis revizyon piblik enkli òganize yon odyans piblik ak yon peryòd 
kòmantè piblik 60-jou. Konsèy HRPT a prevwa pou l vote sou kontra lwaye sa nan mwa 
Mas.  Yap envite piblik la pou revizyon kontra lwaye ki pwopoze a ansanm avèk 
amannman yo nan Plan Pwojè Jeneral Park la, ansanm avèk dokiman revizyon 
anviwonmantal pwojè a nan www.hudsonriverpark.org. 
 
Enfòmasyon sou Hudson River Park Trust 
Hudson River Park Trust se yon patenarya ant Eta New York ak Vil la ki gen 
responsabilitre konsepsyon an, konstriksyon ak operasyon kat kilomèt Hudson River 
Park. Toulède Trust ak park la nan li menm dirije pa Lwa sou Hudson River Park, yon 
lwa 1998 ki te etabli park la ansanm avèk egzijans li yo.  Gide pa yon vizyon pou yon 
bèl waterfront park, Trust la kontinye avanse konstriksyon park la pou asire avni 
finansye otonòm park la nan devlope rès ne komèsyal yo. 
 
Enfòmasyon sou RXR Realty 
RXR Realty LLC (“RXR”) se yon konpayi imobilye prive entegre vètikalman avèk 
espesyalite nan jesyon envestisman, jesyon pwopriyete, devlopman, konsepsyon, 
konstriksyon, lwaye ak finansman.  Strateji kwasans fondamantal RXR santre sou Vil 
New York ak zòn mache twa-eta ki anviwone yo.  Konpayi an se youn nan pi gwo 
pwopriyetè, jesyonè ak devlopè nan zòn twa eta New York la. RXR jere yon platfòm 88 
pwopriyete ipotèk komèsyal ak envestisman ki konpoze de 23.3 milyon pye kare, avèk 
yon valè brit aktif total de $12.2 milya. Anplis, RXR gen yon liy devlopman rezidansyèl 
apeprè 3,000 inite rezidansyèl nan zòn metropoliten New York. Pou w jwenn plis 

enfòmasyon sou RXR, vizite www.rxrrealty.com.  
 
Enfòmasyon sou Young Woo & Associates 
Fonde nan 1979, Young Woo & Associates (YWA) te idantifye epi devlope yon varyete 
pwojè spesyalize nan zòn metro NY ak toupatou nan Etazini.  Konpayi a te gen yon 
repitasyon kòm youn nan devlopè ki pi inove, an gran pati se rezilta kapasite inik YWA 
pou aplike solisyon kreyatif pou emèje tandans mòdvi, enplemante konsepsyon fonse 
avèk nouvo teknoloji, e pi enpòtan ankò, idantifye lokasyon va-e-vyen ki pare pou 
devlopman kreyatif.   

